
গানের স্বরে হৃদয় মম রাখো হে রাখে। ধরে, তারে দিয়ে না কভু ছুটি । আদেশ দিয়ে রজনীদিন দাও হে দাও ভরে প্রভু, আমার বাহু দুটি । পলকহারা আলোক-দিঠি মরম-’পরে রাখো, শরমে মোর শরম দিয়ে নীরবে চেয়ে থাকে, সকল-ভরা ক্ষমায় তব রাখে আবৃত করে মোর যেখানে যত ক্রটি।
দিয়ে না দিন সুখের আশে করিতে দিন গত শুধু শয়ন-পরে লুটি। চাই নি যাহা তাই দিয়ে হে আপন ইচ্ছামতো আমার ভরিয়া দুই মুঠি । যতই তৃষা ততই কৃপা-বরষা এসো নেমে, যত গভীর দৈন্ত তত ভরিয়া তোলো প্রেমে, যত কঠিন গর্ব তারে হানো ততই বলে— তাহা পড়ুক পায়ে টুটি ।
(? নির্ভয়নিদ্রিত ভূবনে জাগে কে জাগে। সৌরভমন্থর পবনে জাগে কে জাগে । নীরব বিহঙ্গ-কুলায়ে মোহন অঙ্গুলি বুলায়ে জাগে কে জাগে। অক্ষুট পুষ্পের গোপনে জাগে কে জাগে । অপার অম্বর-পাথারে স্তম্ভিত গম্ভীর আঁধারে জাগে কে জাগে । গম্ভীর অন্তর-বেদনে জাগে কে জাগে ।

		 এই পাতা শেষ সম্পাদিত হয়েছে ১৫:২৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

